
THALHAH BIN UBAIDILLAH 

 Thalhah bin Ubaidillah (wafat 36 H/ 656 M) adalah seorang sahabat Nabi  yang 
berasal dari suku Quraisy, Thalhah  ra. merupakan salah seorang dari kumpulan per-
tama yang telah masuk Islam. Thalhah digelar "Burung Helang hari Uhud". Dia telah 
menjadikan dirinya sebagai perisai kepada Nabi Muhammad ketika pertempuran Uhud. 
Ia akhirnya meninggal akibat terpanah pada Perang Jamal. 

          Pada suatu ketika, Abu Bakar berkata, “Perang Uhud adalah harinya Thalhah”. 
Hal ini tidak terlepas dari peranan Thalhah dalam melindungi Rasulullah pada pepe-
rangan tersebut. Dalam perang itu, para pemanah terbaik yang ditempatkan di Bukit 
Uhud meninggalkan pos-pos mereka. Sebelumnya, Rasulullah berpesan untuk tidak 
meninggalkan pos-pos mereka walau apapun yang terjadi. Akibat ketidakpatuhan mere-
ka, tentera Quraisy kembali bangkit dan menyerang tentera Muslim. Tentera Muslim 
terkejut dan mereka telah menjadi kucar - kacir. 

 Tentara Quraisy merasa saat inilah yang tepat untuk membalaskan dendam 
kekalahan mereka ketika Perang Badar. Oleh kerana itu, mereka telah memanah dan 
membunuh satu persatu tentera Muslim. Tentera Muslim ketika itu, berusaha 
melindungi Rasulullah dengan menjadikan diri mereka sebagai perisai Baginda. Salah 
seorang yang berusaha sekuat tenaga melindungi Rasulullah adalah Thalhah. Dengan 
pedangnya, ia menghadapi setiap musuh yang hendak menyerang Rasulullah. Ia tidak 
mempedulikan keselamatan dirinya. Untungnya, Thalhah memiliki badan yang tinggi 
dan tegak sehingga ia cukup kuat menahan serangan musuh. 

 Melihat Rasulullah telah terluka, tentera Quraisy menganggapnya sudah mening-
gal. Setelah itu, mereka terus meninggalkan medan peperangan kerana merasa sudah 
tercapai tujuannya, iaitu membunuh Rasulullah. Sebenarnya, Rasulullah hanya terluka. 
Thalhah ketika itu yang juga turut tercedera dengan hampir 70 tikaman dan panahan 
dari musuh berusaha untuk memapah Baginda. Saat kedunya bertemu Abu Bakar, 
Rasulullah berkata kepada Abu Bakar, “Lihatlah saudaramu ini”.Di depan para sahabat, 
Rasulullah mengatakan bahwa sudah seharusnya Thalhah memperoleh syurga. 



SOAL RAMBUT DAN WUDUK 

 

 
Q&A 

Saya ingin kepastian. 

Ada orang kata bahawa mewarnakan rambut 

dibenarkan dalam Islam? Jika ia dibenarkan 

bagaimana pula dengan wuduknya? 

MUKADIMAH: 

Sebenarnya terdapat dua kaedah mewarnakan rambut. Pertamanya ; mewarnakan rambut 

dengan bahan semula jadi seperti inai. Kedua ; mewarnakan rambut dengan bahan pewarna 

buatan untuk warna-warna tertentu. Setiap daripada dua kaedah ini mempunyai hokum yang 

tersendiri. 

PENJELASAN: 

PEWARNA RAMBUT SEMULA JADI 

Mewarnakan rambut dengan bahan semula jadi seperti inai sehingga menyebabkan rambut seseorang 

itu berwarna keperangan diharuskan. Bahkan ia termasuk Sunnah Nabi s.a.w. Namun begitu, bagi isteri 

yang ingin berbuat demekian disyaratkan meminta keizinan daripada suami mereka terlebih dahulu. 

Jika diizinkan, barulah mereka layak berbuat demekian. Jika sebaliknya, hukumnya tetap haram. Sah 

wuduk sesorang jika dengan rambutnya diwarnakan dengan inai. Ini kerana warna yang terdapat pada 

inai akan meresap masuk ke dalam rambut dan ia tidak akan menghalang air wuduk daripada terkena 

rambut. 

PEWARNA RAMBUT BUATAN 

 Mewarnakan rambut dengan pewarna buatan yang mengandungi pelbagai bahan kimia menjadi perba-

hasan yang cukup hangat dalam kalangan ulama. Mereka berpendapat, sekiranya bahan pewarna 

tersebut tidak menghalang air daripada terkena atau membasahi rambut, maka hukumnya harus. 

Sebaliknya jika dipastikan bahawa bahan pewarna tersebut menghalang air daripada terkena rambut, 

maka hukumnya haram memakainya. Ini kerana ia menyebabkan wuduk seseorang itu tidak sah. 

# Kita wajib mengelakkan diri daripda terjebak dengan perkara-perkara syubhah. Justeru dinasihatkan 

supaya tidak membeli sebarang produk kecantikan yang tidak mempunyai logo halal JAKIM. Bagi mere-

ka yang berhasrat mewarnakan rambut, inai ialah pilihan terbaik. 

BERSYUKUR IS POWERFULL!!!! 

 
GLOBAL 

Aleppo, 21 Disember: Ratusan lagi penduduk meninggalkan kawasan terakhir yang 

dikuasai pejuang penentang rejim Bashar al-Assad di timur Aleppo dengan bas yang 

diiringi Persatuan Bulan Sabit Merah Syria dan Palang Merah Antarabangsa, semalam. 

Perkembangan itu berlaku ketika Moscow menjadi tuan rumah kepada menteri luar Iran 

dan Turki untuk rundingan tiga hala mengenai masa depan Aleppo dan rancangan 

mewujudkan keamanan di Syria. Menurut Jawatankuasa Palang Merah Antarabangsa, 

jumlah mereka yang dipindah sehingga semalam mencecah 25,000 orang. 

Serangan udara selama beberapa bulan yang dilancarkan tentera Syria dengan bantuan 

Russia memusnahkan bangunan, hospital dan sekolah di kawasan itu, menyebabkan 

penduduk tidak mempunyai pilihan lain, kecuali berpindah. Jurucakap Persatuan Bulan 

Sabit Merah Syria, Ingy Sedky berkata, ribuan lagi penduduk masih menanti untuk dipin-

dahkan. Tidak dapat dipastikan sama ada pemindahan itu dapat dilakukan sepenuhnya 

semalam. 

Bagaimanapun, Hizbullah, kumpulan militan Syiah dari Lubnan berkata, tentera Syria 

akan memasuki kawasan terakhir yang belum mereka kuasai hari ini. Dalam kenyataan 

yang disiarkan sayap medianya, Hizbullah menggesa saki-baki penduduk di kawasan itu 

berpindah secepat mungkin. 

Penguasaan seluruh timur Aleppo akan menjadi kemenangan terbesar Presiden Bashar 

sejak kebangkitan rakyat terhadap pemerintahan empat dekad keluarganya pada 2011. 

Bagaimanapun, harga kemenangan itu cukup tinggi. 

Ratusan ribu penduduk terbunuh dan ramai lagi terpaksa menjadi pelarian dengan seba-

hagiannya tidak akan kembali lagi ke negara itu. Tambahan pula, perang saudara di 

negara itu masih jauh untuk berakhir. Pejuang penentang Bashar masih menguasai 

Idlib, wilayah di barat laut negara itu dan beberapa kawasan lain sementara Daish pula 

menduduki sebahagian besar kawasan di timur laut. 

ALEPPO, SYRIA 

MAKIN RAMAI YANG DIPINDAHKAN!!!! 


